
SITUACAO ATUAL

e Agora dadaun LAIHA kazu Coronavirus Disease 2019 (COVID-19).
e Maske nune’e, Ministériu Saude kontinua kuidadu no mds prontu hodi responde ho apropriadu
tuir dezenvolvimentu situasaun.

ASAUN NE’EBE HALAO ONA

Asaun ho etapa hala’o ona hosi parte Governu no OMS nune’e mds liu hosi suporta parseiru sira hodi
bele responde situasaun, inklui:

e Segunda, 24 February 2020
o Ba planu prontidaun COVID-19 no hanesan parte ida husi Parseria Geminasaun OMS
nian ba programa Melloramentu (TPI), HNGV no OMS organiza sesaun orientasaun
treinamentu ba médiku, enfermeirus no pontu fokal ba prevensaun infesaun nian iha
HNGV. Treinamentu ne’e kobre asuntu hanesan kontrolu no prevensaun ba infesaun,
jestaun reziduos no saneamentu bee no ijiene ne’ebé foka liu ba planu prontidaun no
responde COVID-

e Domingo, 23 February 2020

o Hanesan parte ida husi estensaun no sensitiza
komunidade ba COVID-19, Embaixada Republika
Xina, Brigada Meédiku Xina, no Asosiasaun
Negosiante Xina, no Asosiasaun Emprezariu
Foinsa’e Xinés no OMS hamutuk hala’o sesaun
sensitizasaun no halo medical check-up ba
komunidade sira iha Aldeia Bairo-Pite.

e Sesta, 21 February 2020
o Vise Ministru Saude ba Dezenvolvimentu Estratéjiku Saude, Sr Bonifacio Maukoli Dos
Reis enkontru ho OMS, Diretdr Ezekutivu, Hospital Nacional Guido Valadares (HNGV),
Diretora Saude Distritu, no ofisiais senior husi MdS konklui katak Sentru Saude
Komunitaria (CHC) Formosa sei sai hanesan fatin dedikadu ba fatin izolasaun ba kazu
COVID-19. Adisionalmente, MdS identifika ona fatin foun rua hodi harii fasilidade
izolasaun iha Batugade no Metinaro.

o Ekipa ofisiais OMS inklui Reprezentante OMS hala’o
sesaun sensitizasaun kona-ba Moras Coronavirus
2019 (COVID-19) ba pesoal Policia Nacional Timor-
Leste (PNTL), no ofisiais imigrasaun iha Ministériu
Interior.




o Estudante nain 17 ne’ebé maka eskola iha Wuhan, Xina no hetan karantina iha
Whangaparaoa, Nova Zelandia fila hikas ona mai Timor-Leste iha 21 Fevereiru 2020.
Governu Nova Zelandia evakua estudante 17 ne’e husi Xina hamutuk ho sidadaun husi
rai seluk. Haree Situation Report — 3 5 Fevereiru 2020.

o Depoisde simu pedidu husi MdS, OMS liuhosi Eskritériu Rejional Sudeste Aziatiku
(SEARO) halo ona akizisaun ekipamentu protesaun pesoal (PPE) husi fatin rezerva
global iha Dubai. PPE ne’e to’o iha Dili iha 21 Fevereiru 2020.

o Governu Australia halo ona doasaun ba ekipamentu protesaun pesodl (PPE) oi-oin
inklui masker 2000 no roupa protetivu ba MdS.

o Avaliasaun ba planu prontidaun (inklui
avaliasaun ba medida Infesaun Prevensaun no
Kontrolu) hala’o iha Hospital Nacional Guido
Valadares (HNGV) no sentru saude komunitaria
(CHC). Enkontru ida ne’e lidera husi ofisiais
senior no ofisiais husi fasilidade rua ne’e inklui
ekipa tékniku husi OMS ne’ebé maka kompostu
husi peritu ba Kontrolu no Kualidade ba
Prevensaun Infesaun). lha enkontru ne’e mos :
identifika hotu pontu forte no lakuna no mods rekomendasaun ne’ebé su1ere ba
tratamentu ne’ebé kliniku no kustu efetivu liu ba pasiente no pesoa saude sira.

Kinta 20 Fevereiru 2020

o Ministerio Saude (MS) no OMS hala’o ona sesaun orientasaun ba médiku, enfermeiru/a
no tékniku laboratériu sira husi Sentru Saude Komunitaria (SSK) iha Munisipiu Dili.
Notavelmente, introduz no deskute mos kona-bd protokolu vijilansia ba COVID-19 nian.

o Reprezentante OMS iha Timor-Leste halo ona
aprezentasaun id aba Lider Senior sira husi Forcas de
Defesa de Timor-Leste (F-FDTL) kona-ba COVID-19.

Kuarta 19 Fevereiru 2020

o Vise Ministra Satde no Ministra Interina, Dra Elia A.A dos Reis Amaral, SH prezide
enkontru konsellu diretores hodi atualiza kona-ba rezultadu enkontru iha Gabinete
Primeiru Ministru kona-ba Coronavirus 2019 (COVID-19). Ministra Saide mos apela ba
diretores nasional sira atu servisu hamutuk ho OMS ba prontidaun no responde hasoru
COVID-19. Ministra mos koalia kona-ba importansia atu fahe informasaun ne’ebé
loloos ba publiku liuhosi koordenasaun ho Sekretariu Estadu Komunikasaun Sosial no
ho maneira komunikasaun seluk ne’ebé posivel hodi bele hatoo informasaun ne’ebé
loloos kona-ba COVID-19.

o Reprezentante OMS iha Timor-Leste no mos Pontu Fokal Vijilansia OMS nian marka ona
prezensa iha Radio no Televizaun Timor-Leste (RTTL) iha programa Café Dader hodi



ko’alia kona-ba COVID-19, aprezenta mos faktu sira no halds informasaun lalés no
rumor sira iha komunidade nia leet.

lha mos sessaun ba sensitizasaun lubuk ida ne’ebé mak halo ba Ofisial sira husi
Embaixada Estados Unidos da America, USAID, nia Parseiru sira, no Staff sira kona-ba
COVID-19, Planu Prontidau, Sasukat Preventivu sira ne’ebé mak iha ona iha nasaun ida
ne’e.

e Tersa 18 Fevereiru 2020

o

Sessaun Sensitizasaun ida kona-ba COVID-19 ne’ebé mak organiza husi Grupu
Seguransa Embaixada sira Timor-Leste nian iha Caza Uniaun Europeia.

¢ Prevensaun no Kontrolu ba Infesaun

o

In semana tuir mai, professional saude sira husi
fasilidade saude tolu; Sentru Saude Komunitaria (SSK)
Riamare Baucau, Hospital Referral Baucau (HOREX) ,
no Hospital Nasional Guido Valadares (HNGV) sei tuir
treinamentu kona-ba Prevensaun no Kontrolu ba
Infeksaun (IPC), Jestaun Lixu (WM) no Sanitasaun Bee

mos no ljiene (WASH) no ho fokus espesifiku ba - |

prontidaun ba COVID-19. Enkontru preparatériu ne’ebé mak hala’o ona iha loron 12
Fevereiru hahu ona prossesu halo draft detalhu ba planu asaun kona-ba IPC, Jestaun
Lixu, no WASH ba iha Fasilidade Saude tolu hanesan parte husi Parseria de Geminacao
ba Melhoramento Kualidade entre Timor-Leste no Macao.

e Segunda 17 Fevereiru 2020

o

o

Gabineti Primeiru Ministru konvoka enkontru ne’ebé kompostu husi lifia ministerial
balun inklui Ministériu Saude (MdS), OMS no Koordenadér Rezidente Nasoens Unidas
(UNRC) ba formasaun National Task Force (NTF) ba “prevensaun no koordenasaun
hodi kombate Moras Coronavirus — 2019 (COVID-2019)”. Adisionalmente, MdS no
OMS halo aprezentasaun kona-ba sénariu atudl iha nivel global, rejional no rai laran
kona-ba COVID-19.

Sesaun sensitizasaun kona-ba Moras Coronavirus —
2019 (COVID-2019) ba funsionariu Parlamentu
Nasiondl ne’ebé hala’o ohin 17 Fevereiru 2020.
Notavel liu, iha mds Membru Parlamentu mak
partisipa iha sesaun aprezentasaun ida ne’e.




o lha més sesaun sensitizasaun iha Instituto Superior Cristal iha Balide ne’ebé maka

hetan partisipasaun masimu husi estudante,
hamutuk ho profesores sira ne’ebé maka aprezenta
husi ofisiais MdS no OMS. Sesaun sensitizasaun ida
ne’e ho objetivu atu fahe informasaun ne’ebé loos
kona-ba moras ba komunidade no oinsa atu prevene
espalla informasaun la loos no rumores.

MdS, ho apoiu husi OMS, sei harii fasilidade temporariu medical camp iha Aeroportu
Internasional Nicolau Lobato Dili hodi halo rastreiu no atendimentu ba kazu suspeitu
to’o hetan transferensia ba fasilidade karantina dedikada iha Hospital Nacional Guido
Valadares (HNGV).

Sesta 14 Fevereiru 2020
o Notisia balun relata katak iha oras 24 nia laran hatudu ona numeru kazu moras

aumenta makaas, kazu grave no mate relata iha Xina. lha kalan ida nia laran kazu
hamutuk 14,840 inklui kazu 13,332 ne’ebé diagnoze kliniku husi Hubei. Kazu aumenta
ida ne’e maioria tanba iha mudansa oinsa kazu sira ne’e halo diagnoze no relata husi
nivel nasaun nian. Maibe, OMS, ba konsisténsia relata deit kazu ne’ebé konfirmadu
deit husi laboratdriu.

Ekipa OMS hasoru malu ho Dioseze Baucau kona-ba Moras Coronavirus 2019 (COVID-
19) no kolabora hamutuk ho Igreja hodi konxiensializa ba komunidade kona-ba moras
ne’e no medida preventiva ba komunidade sira. Ekipa OMS mds hasoru malu ho staf
munisipiu Baucau no aprezenta kona-ba COVID-19.

Reprezentante OMS hasoru malu ho Sekretdriu

Estadu ba Komunikasaun Sosidl hodi diskuti kona-ba J
maneira ba kolaborasaun hodi konxiensializa liutan S ¢
kona-ba COVID-19. Gabinete Sekretariu Estadu ba & .\
Komunikasaun Sosidl mods garanti atu utiliza = o
plataforma seluk — televizaun, radiu, no online — no

&

hodi reinforsa liutdn mensajen kona-ba COVID-19 ba
komunidade.

Tenente Koronel FFDTL, Xefe Saude Militar hasoru malu ho OMS hodi hatene liutan
informasaun kona-ba COVID-19 no mds halo pedidu ba sesaun sensitizasaun ba pesoal
militar sira iha Dili nunee mds iha teritériu tomak. Ministériu Saude no OMS sei hala’o
sesaun sensitizasaun ba iha baze militar lima iha rai laran ba pesoal militar hotu.
Adisionalmente, sei iha mds sesaun sensitizasaun tékniku no aprezentasaun ba médiku
militar no pesoal saude sira.



o GMN TV halo entrevista ho ofisiais OMS nain rua iha programa Dader Kmanek hodi

responde pergunta kona-ba COVID-19 no mds hodi halakon rumores no konfuzaun
kona-ba moras ne’e no mds atualiza kona-ba planu prontidaun no responde. Sesaun
media briefing nia hahu ohin 14 Fevereiru 2020 ba COVID-19. Ministériu Saude no OMS
sei kolabora hamutuk iha media briefing semanal ida ne’ebé sei hala’o kada Sesta.

Ekipa tékniku OMS aprezenta ba Sekretariu Estadu ba Protesaun Sivil, Ministériu
Defeza, Diretor Jeral ba Protesaun Sivil no Diretér Nasional ba Jestaun Dezastre nia staf
sira hotu nunee més ho Diresaun Nasional ba Jestaun Dezastre no Bombeirus. |ha

sumariu badak, ema kuaze atus resin mak partisipa iha sesaun sensitizasaun ida ne’e.

Kinta 13 Fevereiru 2020
o Koordenaddr Rezidente Nasoens Unidas (UNRC) no

OMS hasoru malu ho Primeiru Ministru iha loron 13
Feveriru 2020 no atualiza informasaun ikus kona-ba
Moras Coronavirus 2019 (COVID-19). Gabineti
Primeiru Ministru husu atu estabelese Ekipa
Nasional hodi avalia planu prontidaun. Nunee mos
iha enkontru ne’e enfatiza nesesidade ba

komunikasaun ne’ebé di'ak liu husi no entre
ministériu hotu ne’ebé maka enfatiza mds husi Sekretariu Estadu ba Komunikasaun
Sosial hodi mantein komunidade sira hetan informasaun ne’ebé loos.

Sistema referdl ba teste iha Victorian Infectious Diseases Reference Laboratory,
Melbourne, Australia estabelese ho susesu no funsiona ho diak ho suporta husi
Embaixada Australia iha Timor-Leste. Amostra ba teste husi pesoal Forcas de Defesa de
Timor-Leste (FFDTL) nia rezultadu teste negative ba COVID-19.

MS organiza enkontru multisetoral kompostu husi Diretores Jerdl no Diretores Nasional
husi lina ministerial seluk no health cluster team (HCT) hodi avalia planu prontidaun no
mos hodi husu apoiu husi lifna ministeridl sira hodi responde ba situasaun ida ne’e ho
efikas. MS mds sujere funsaun no responsabilidade ba kada Ministériu hodi konsidera
wainhira iha kazu ruma. lha biban ne’e mods atualiza Timor-Leste nia progresu
implementasaun ho Regulamentu Sanitdriu Internasional 2005 (IHR 2005) ne’ebé maka
fornese husi pesoal tékniku OMS nian.

Ilha 12 Fevereiru 2020 video ne’ebé espalla iha media sosial
(maioria iha Facebook no Whatsapp) ne’ebé hatudu
sidadaun Xinés dezmaia iha loja ida iha Timor-Plaza. Video
ne’e espalla ho mensajen dehan katak sidadaun ne’e
infetadu ho Coronavirus-2019 (COVID-19). Investigasaun
husi Ministériu Saude (MS) konklui katak sidadaun ne’e
sofre stroke kmaan no LA sofre infesaun COVID-19.
Sidadaun refere baixa iha klinika privadu. MS liuhosi sira-




nia pdjina ofisial Facebook fo sai klarifikasaun kona-ba video refere.

o OMS hasoru malu ho Embaixaddr Xina hodi atualiza informasaun kona-ba prontidaun
no responde ba COVID-19 no situasaun atudl rai laran. Embaixada Xina mds fahe tutan
informasaun ne’e ba komunidade Xina. Kestaun prinsipal balun ne’ebé diskuti kona-ba
rede komunidade hodi haforsa liutan identifikasaun

kazu. .-
o Loron dahaat husi sesaun sensitizasaun kona-ba ™
Coronavirus 2019 (COVID-19) husi Ministériu Satde §
no OMS hahu iha Sekretariu Estadu ba Igualdade no
Inkluzaun. Depois kontinua ho Sekretdriu Estadu ba

Formasaun Profesiondl no Empregu, no Universidade
Oriental Timor Lorosae.

o Ekipa OMS hasoru malu ho staf Arquidioseze Dili. OMS aprezenta kona-ba COVID-19 no
mos husu tulun igreja nia ajuda no influensia hodi eduka no habelar informasaun ba
komunidade kona-ba COVID-19 ne’ebé maka OMS ho MS sei fornese suporta ne’ebé
nesesariu hotu.

e Kuarta 12 Fevereiru 2020
o Agora iha ona naran foun ba moras ne’e: COVID—19

o OMS, hala’o enkontru ho Laboratériu u

Nasional Saude (LNS) hodi avalia kona-ba

prosedimentu atu manda amostra ba teste

COVID—19 ba Victoria Infectious Disease

Reference Laboratory iha Melbourne,

Australia — OMS laboratériu referénsia OMS

nian. OMS mds informa ona ba LNS kona-ba

prosedimentu atu bele utiliza mekanizmu
fundu OMS nian hodi manda sasan ba rai seluk liuhosi “World Courier”.

o OMS sei fornese ba LNS test kits 10 (bele halo teste 1000). Adisionalmente, LNS halo
ona akizisaun ba CDC COVID—19 reajente ne’ebé maka disponivel ba Timor-Leste
liuhosi sistema International Reagent Resource (IRR). OMS fornese ona protokolu ba
test kits rua ne’e (OMS no CDC). Assay rua ne’e bazeia RT-PC tempu real no bele halo
teste iha Laboratdriu Nasional Saude. Atu garanti teste ne’e nia kualidade,
laboratériu hotu-hotu inisia teste ne’ebé presiza hodi manda amostra ba Laboratériu
Referénsia.

o Ekipa tékniku husi OMS no ekipa vijilansia husi MdS hasoru malu ho diretér Stamford
Clinic no nia ekipa médiku sira hodi informa ba protokolu vijilansia MdS, no diskuti
kona-ba kazu ne’ebé tama iha klinika.



@)

e Tersa 11 Fevereiru 2020

o

Sesaun sensitizasaun ne’ebé maka Ministériu
Saude no OMS hala’o tama ona loron datoluk
ne’ebé halo aprezentasaun iha Sekretdriu
Estadu Asuntu Kombatentes ba Libertasaun
Nasiondl, Sekretariu Estadu Arte no Kultura,
Sekretariu Estadu ba Kooperativa, no
Sekretariu Estadu ba Juventude no Desportu.

Objetivu husi sesaun hirak ne’e maka atu
habelar informasaun ba publiku no ofisiais sira informasaun kona-ba 2019-nCoV
ne’ebé loos no hodi prevene espalla informasaun la loos no rumores. Sensitizasaun
ida ne’e hala’o iha lifia ministerial hotu no ajénsia governu.

5w

Pesoal saude liu husi nain 75 husi teritoriu
tomak kompostu husi diretores saude distritu,
ekipa responde lais (RRT), no pontu fokal ba
vijildnsia partisipa iha workshop ba loron

tomak kona-ba 2019 Novel Coronavirus - :
(2019-nCoV). Objetivu husi workshop ida ne’e atu fornese ba pesodl saude sira ho
informasaun tékniku kona-ba Novel Coronavirus — 2019 nCoV ne’ebé loos, haforsa
prontidaun no responde ba emerjénsia no estabelese mekanizmu ba vijilansia
komunidade. Pontu importante seluk ida maka atu fé informasaun loloos ba publiku
no hapara rumores. Workshop ida ne’e organiza hamutuk ho Ministériu Saude no
OMS.

Ministériu Saude parseria ho OMS hala’o
sesaun sensitizasaun ba ministériu no ajénsia
governu kona-ba 2019 Novel Coronavirus
(2019-nCoV). Objetivu husi sesaun hirak ne’e
maka atu fornese informasaun ba publiku no
ofisiais sira ho informasaun ne’ebé loos kona-

ba 2019-nCoV no prevene espalla

informasaun no rumores. lha loron 11 Fevereiru 2020, ekipa konjuntu husi ofisiais
MdS no tékniku OMS aprezenta ba Ministériu Sosial Soliedariedade no Inkluzaun,
Ministériu Agrikultura no Peskas, Ministériu Interior, Sekretariu Estadu ba Seguransa
no Protesaun Sivil, Ministériu Petroleum no Minerais, Ministériu Komérsiu, Industria
no Ambiente, no Sekretdriu Estadu ba Ambiente



Segunda 10 Fevereiru 2020

o

Ministériu Saude parseria ho WHO hala’o
hela sesaun sensitizasaun ba ministériu no
ajénsia  governu sira  kona-ba  Novel
Coronavirus 2019 (2019 — nCoV). Objetivu
husi sesaun sira ne’e mak atu oferese
informasaun ne’ebé hanesan no loos ba
publiku no ofisiais sira kona-ba 2019 — nCoV

no prevene informasaun no ema sira ne’ebé LS i 4
lori rumores la loos. Sesaun ohin loron komesa ho Ministériu Transporte no
Komunikasaun no tuir kedas ho sesaun iha Ministério Justisa, Ministériu Funsaun
Publiku, no Ministériu Administrasaun Estatal no Ministériu Planeamentu no

Investimentu Estratéjiku.

Sabadu 08 Fevereiru 2020

o

Iha Sesta loraik iha relatériu sem konfirmasaun kona-ba keixa suspeitu ida no mate
tamba infesaun 2019-nCoV iha Vemasse Baucau. Suspeitu ne’e to’o husi Shanghai liu-
husi Bali mai Dili no liu ba Vemasse. Nia mds halo tiha ona monitorizasaun ba nia
temperatura tamba mandatu husi nia kompafia ne’ebé nia rezultadu hatudu normal.
Antesde ne nia iha me’ar maibe rekupera tiha ona. Pesodl ne’e mds la hatudu
sintoma seluk no mds ba ema sira ne’ebé iha kontaktu ho nia. Nia keixa mds halo
ezaminasaun liutdn ba isin-manas, raiu-xis, koko ran, iha Hospital Referal Baucau
ne’ebé rezultadu hatudu normal. Klaru tebes katak nia keisa laos suspeitu ba kazu
nCoV. Ninia rezultadu husi laboratériu médiku nian mds informa tiha ona ba Sentru
Saude Komunitariu. Ministériu Saude iha tempu besik sei hatan ba insidente ne’e
liuhosi konferénsia imprensa.

Sesta 07 Fevereiru 2020

O

Edifisiu Rezidénsia Koordenador Nasoens Unidas B &+
hala’o sorumutuk ho Ekipa Umanitarian Nasaun
nian iha loron Sesta atu hatene situasaun

resente husi Novel Coronavirus 2019 (2019 -
nCov). Hola parte iha sorumutuk ne’e mak [},
asesor ba Sekretdriu Estadu Protesaun Sivil,
parseiru dezenvolvimentu internasional,
Organizasaun naun-govermental internasional
sira, grupu relijiozu no misaun diplomatiku sira. WHO atualiza ba partisipante sira
kona-ba 2019-nCov, reasaun sira husi nivel internasiondl no mos nivel nasional iha
Timor-Leste. WHO mos informa kona-ba suporta husi UN iha nasaun laran ne’ebé
foka liu ba preparasaun, fo kapasitasaun kona-ba sistema saude, fornesimentu
informasaun ba publiku ne’ebé loos, hasa’e vijilansia no koko keixa sira ne’ebé
deskonfia.



o Ministériu Saude no Organizasaun Mundial Saude (OMS) halao workshop nasional ho
media sira kona-ba virus Corona. Maizoumenus 1= 1]
jornalista nain 50 hosi ajénsia media sira hanesan
televizaun, radio, jornal, radio komunidade, jornal
online nune’e mods pontu fokal komunikasaun
Ministériu Saude nian hosi municipiu hotu-hotu
hola parte mds iha seminariu ne’e. Objetivu maka
hodi fahe informasaun ida ne’ebe klaru ba

jornalista sira kona-ba virus Corona no més fornese matadalan oin-sa bele asesu
fontes informasaun kona-ba virus Corona ida ne’ebe kredivel hodi bele prevene
rumores ka informasaun falsu.

o Ministériu Saude , OMS, Asosiasaun Empreza Xinez, Embaixada Xina no Grupu
Médiku Xina hasoru malu no koalia kona-ba rede komunidade hodi haforsa
identifikasaun, karantina, no mos tratamentu ba kazu ruma.

o Atu hasae kufiesementu kona-ba Virus Corona ba B
ofisiais governu sira, ekipa hosi OMS no mds hosi '

Departamentu Promdsaun Saude — MdS, halao

aprezentasaun hosi ministériu sira, hodi bele haloos
mitus balun no mds responde ba perguntas balun.
Aprezentasaun ida ne’e sei hala’o iha ministériu no

ajénsia governu nian hotu-hotu.

o lha enkontru Konsellu Ministrus, ida ne’ebe lidera hosi Vise Ministru no Ministra
Saude Interina. Ministra Interina sumariza asaun ne’ebé ministériu foti nudar
preparasaun hasoru virus Corona. Nune’e mds aviza ba Ministru/a no ofisial hotu atu
alerta nafatin no preparadu iha entrada hotu-hotu.

o Enkontru entre membru hosi National Humanitarian
Country Team (HCT) lidera hosi Koordenador
Rezidente ONU hodi informa HCT kona-ba progresu
hosi situasaun global ida ne’e, preparasaun
emerjensia iha Timor-Leste no mds maneira atu
esforsu hamutuk hodi responde ba insidenti ida
ne’e. WHO fahe informasaun ba grupo HCT no

identifika prioridades oin-sa parseiru sira bele
kontribui.

o Esforsu Ministériu Saude iha hela progresu (liu hosi kolaborasaun ho OMS) hodi
identifika rekursu no parseiru hodi kontinua haforsa numeru ekipamentu protesaun.



e Kinta 06 Fevereiru 2020
o Pesodl médiku nain 32 hosi ekipa Médiku
Emerjénsia Nasional inklui doutor klinika hosi
hospital referdl lima, doutor, parteira no mos
ofisiais hosi Departamentu Ambuldnsia no
Emerjénsia hala’o diskusaun tékniku no
treinamentu oinsa atu jere se wainhira akontese
kazu virus Corona. Peritu tékniku hosi OMS fasilita

treinamentu ne’e liu-liu kona-ba asaun hodi halo
prevensaun, jestaun klinika, observasaun no mos oinsa uza ekipamentu protesaun.

o Ofisial saude publiku hosi Ministériu Saude hala’o treinamentu kona-ba Virus Corona
no mos komunikasaun risku kona-ba virus ida ne’e.

e Kuarta 05 Fevereiru 2020
o WHO, lori Ministériu Saude (MS) nia naran, halo
enkontru ho maizumenus ofisial seniér na’in
sanulu hosi Brigada Médica Cubano (BMC) ba fahe
informasaun no interkdmbiu tékniku kona-ba
investigasaun, jestaun no Vvijildnsia ba kazu
suspeitu nCov. Membru balu hosi BMC mods

reprezenta munisipiu sira selesionadu.

o Governu Nova Zelandia daudaun ne’e evakua ona estudante timoroan 17 hosi Wuhan,
Xina entre sidadaun ho paiz sira seluk inklui Nova Zeldndia. Estudante sira ne’e sei
tama iha izolamentu durante loron 14 iha Whangaparaoa molok fila-hikas ba Timor-
Leste.

e Tersa 04 Fevereiru 2020

o Avaliasaun rapida ba instalasaun alternativa karantina nian: Ekipa téknika OMS nian
vizita no avalia preparasaun iha Sentru Saude Komunitaria Formésa (CHC). Relasiona
ho kapasidade, instalasaun ne’e se uza ba koloka karantina ba suspeitu kazu nCov.
Sasan no ekipamentu protesaun no médiku ba funsiondriu iha ona prosesu nia laran.

o Medida vijilansia: realiza ona enkontru entre ekipa MS vijilansia ba moras no ekipa
téknika OMS atu kria modelu instrumentu ida ba vijilansia ativa no mds identifika ema
ida-idak ba atividade ida ne’e.

e Segunda 03 Fevereiru 2020
o Treinamentu fornese ba respondente 40 husi Munisipiu Dili (ekipa klinika husi Sentru
Saude lima, ekipa ambuldnsia, ekipa aeroportu, ekipa portu maritima, funsionariu
karantina animal no ai-horis) no espesialita saude nain 10 husi Brigada Médika Xineza
iha Dili kona-ba pontu importante ba jestaun moras ida ne’e.
o Informa funsionariu ONU kona-ba situasaun atual, preparasaun, ba emerjénsia iha
Timor-Leste no medida ba protesaun ba individu no konsiderasaun importante ba



kontinuasaun negdsiu nian. Sesaun rua mak realiza ne’ebé presidida husi UNRC no
aprezenta husi ekipa OMS.

o OMS observa funsaun no operasaun ba Aeroportu Dili liu-liu ba triajen ba pasajeiru
sira iha kolleta no mods revizasaun ba kartaun deklarasaun saude no notifikasaun ba
suspietu posivel ba kazu nCov. Jeralmente prosesu triajen lao tui planu maibe se iha
limitasaun ba espasu fatin nian.

o Ekipa Brigada Médika Xineza no kolega OMS marka reuniaun hodi deskuti planu ba
preparasaun, inklui vijildnsia ativa, sensibilizasaun komunidade nian no kria rede
pratikante Xinez iha Timor-Leste. Ekipa ida ne’e hanesan ekipa espesialista médiku
ne’ebé servisu iha Hospital Nasional, no sira mds hetan formasaun kona-ba matadalan
OMS nian iha jestaun klinika, medida kontrola infesaun no atividade preventativa

ne’ebé fo husi funsionariu OMS sira

e Sabadu 01 Fevereiru 2020

o Enkontru ho Vise Ministra Kuidadu Saude Primariu no Ministra Saude interina no

departamentu relevante hotu iha Ministériu Salde, ajénsia saude auténomu,
koordenaddr rezidente ONU no ekipa OMS atu avalia planu prontidaun no resposta
ba atende emerjénsia Coronavirus nian.

o Enkontru ho Exelénsia Embaixaddér Republika Popular Xina iha Timor-Leste,
koordenaddr rezidente ONU no ekipa OMS hodi deskuti oinsa kada ajénsia bele
suporta Governu Timor-Leste atu hamenus efeitu posivel husi introdusaun nCov.

Sesta 31 Janeiru 2020

o Treinamentu interativu pratiku fornese ba médiku nain 150 no enfermeiru Hospital

Nasional Dili (HNGV) no Laboratériu Nasiondl (NHL) kona-ba pontu importante
relasiona jestaun nCov. Ida ne’e inklui medida preventativa jeral, uzu ba ekipamentu
protesaun sira, seguransa ba pasiente, jestaun kazu klinika nian, atualiza bebeik no,
hamods no deskontaminasaun ambientdl. Treinamentu ida ne’e fornese husi
espesialista téknika OMS nian.

Kinta 30 Janeiru 2020

o Aprezentasaun ba ekipa Nasoins Unidas atu informa kona-ba situasaun no hodi husi

maAs apoiu.

o Treinamentu no ezersisiu simulasaun ba funsionariu MdS hotu kona-ba uzu EPI no

transporte pasiente ba HNGV.

Tersa 28 Janeiru 2020

o

Enkontru ho autoridade Ministériu Edukasaun (ME) no funsionariu Ministériu Saude
atu dezenvolve planu komunikasaun atu hetan suporta husi autoridade eskola nian atu
disemina informasaun no mensajen liu husi sistema eskola nian.

Vizita aeroportu Dili hamutuk funsionariu MS ba avaliasaun rapidu ba preparasaun
emerjénsia

Enkontru ho parseiru dezenvolvimentu atu informa situasaun no hodi husu més apoiu.

Segunda 27 Janeiru 2020

o

Total kama pasiente 10 mak identifika ona no sei aloka ba fasilidade karantina iha
HNGV ba izola no jere suspeitu no kazu nCov 2019. Enkontru ne’ebé iha loron hanesan
mak ho Laboratoriu Saude Nasional atu aserta nesesidade Laboratériu nian no suporta
kazu suspeitu konfirmadu.

Dispozisaun lojistika ne’ebé atu haruka amostra ba Melbourne, Australia tuir akordu
ne’ebé deskuti ona.

Enkontru ba Grupu Saude no emerjénsia ne’ebé lidera husi Diretora Jerdl Prestasaun
Saude no ajénsia Nasoins Unidas konkorda ajuda simplifika responde refere.



Sesta 24 Janeiru 2020
o Reprezentante OMS hakerek karta ba Ministra Saide kona-ba prioridade urjente kazu

surtu nCov iha nasaun laran. Materiais IEC no Karta Deklarasaun Saude entrega ba
Pontu Entrada hanesan Aeroportu Dili, Aeroportu Oecusse no Pontu Entrada iha
nasaun (terreste no maritima).

Ministériu Saude (Jerente Programa Pontu Entrada no Administradér Saude Aeroportu)
no ekipa OMS TLS dezenvolve padraun ba protokol atu verifika pasajeiru ne’ebé tama
Pontu Entrada sira seluk iha nasaun.

Kinta 23 Janeiru 2020
o Komite Emerjénsia ba surtu nCov 2019 presta deklarasaun iha enkontru ba

Regulamentu Saude Internasional (2005).

Kuarta 22 Janeiru 2020
o Epidemiolojista OMS informa funsiondriu OMS Timor-Leste kona-ba situasaun atual ba

nCov surtu iha Xina no parte seluk iha mundu. Depois sesaun informasaun, ekipa OMS
Timor-Leste Preparasaun vigilansia Emerjénsia evakua nCov protokolu, ne’ebé submete
ba offina rejiaun nian. OMS Timor-Leste mds ajuda iha propoin konferénsia imprensa
ba nCov.

Tersa 21 Janeiru 2020
o Pontu fokal ba Regulamentu Saude Internasional (IHR 2005), jerente programa pontu

entrada hasoru Sua Ex Vise Ministra Saude ba Kuidadu Saude Primariu no Ministra
Salde interina, Dra Elia A.A dos Reis Amaral atu atualiza situasaun atual relasiona nCov
no propoin atividade ne’ebé Timor-Leste tenki prepara se kuandu deteta kazu iha
nasaun laran. Alemde husi ne’e, identifikasaun ba fatin izolamentu ba kazu konfirmadu
tenki preparadu no mds provisaun no disponibilidade ba ekipamentu protesaun
individual (EPI) no disponibilidade ba transporte ba kazu konfirmadu. Ekipa mds husu
ba Sua Ex Ministra atu suporta ekipa iha lifia koordenasaun ho lifia ministériu sira seluk
hanesan Ministériu Negosiu Estranjeiru, Ministériu Agrikultura no Peskas no Ministériu
Interior atu hasoru problema foun ida ne’e.

Segunda 20 Janeiru 2020
o OMS atualiza ekipa ajénsia ONU seluk kona ba situasaun nCov iha nasaun laran.



Sesta 17 Janeiru 2020
o Pontu fokadl Regulamentu Saude Internasional (IHR 2005), Jerente programa pontu

entrada (PoE), pontu fokdl ba risku komunikasaun, diretora ezekutiva Laboratdriu
Saude Nasiondl (NHL), xefe departamentu vijilansia, Ministériu Saude konvoka
enkontru badak ho autoridade ba Aeroportu ne’ebé inklui husi imigrasaun no
alfandega, karantina ba saude animal no ai-horis, autoridade seguransa aeroportu no
ajénsia aviasaun ho objetivu ba kolaborasaun ho autoridade aeroportu atu
implementa medida preventativa liu husi vigilancia ativa no deteta kazu. No mds
introdus karta deklarasaun saude ba autoridade aeroportu no husu sira-nia ajuda iha
deteta kazu liu husi verifikasaun ba posivel pasajeiru infetadu liu husi informasaun
ne’ebé prepara ona iha karta deklarasaun saude. Enkontru ne’e més atu deside ba
servisu hamutuk ho ajénsia aviasaun ho apoiu no permite husi autoridade aeroportu
atu distribui karta deklarasaun saude no folletu nCov no monta banners iha
aeroportu no Pontu Entrada nasaun nian.

Kuarta 15 Janeiru 2020
o Pontu fokal ba Regulamentu Saude Internasional (IHR 2005), jerente programa Pontu

entrada (PoE), pontu fokal ba risku komunikasaun, diretora ezekutivu Laboratériu
Saude Nasiondl, xefe departamentu vijilansia, Ministeriu Saude, no OMS Timor-Leste
hasoru Diretéra Jeral Prestasaun Saude, Ministériu Saude, Dra. Odete Da Silva Viegas
atu informa kona-ba Novel Coronavirus (2019-nCov) Surtu iha Xina no nasaun seluk
ne’ebé afetadu.

Iha biban ne’e més deskuti kona ba Timor-Leste nia preparasaun karik deteta kazu iha
nasaun laran. Hanesan rezultadu ida husi enkontru ida ne’e mak oinsa atu kria folleta
hodi nune’e bele aumenta konxiénsa ba saude, karta deklarasaun saude ba asuntu
detetasaun kazu.



REKOMENDASAUN NO KONSELLU BA PUBLIKU

Durante akontesementu pasadu husi surtu ba coronavirus tipu seluk hanesan Sindrome
Respiratéria Oriente Médio (MERS) no Sindrome Respiratéria Aguda Grave (SARS),
transmisaun entre ema ba ema akontense liu husi gotikula, kontaktu no fomitu, tan ne’e
sujere katak modelu transmisaun husi 2019-nCov bele hanesan. Prinsipiu baziku atu
hamenus risku jeral ba transmisaun respiratdria aguda mak hanesan:

o Evita kontaktu besik ho ema ne’ebé sofre ho respiratéria aguda

o Fasi liman bebeik, liliu depoisde diretamente kontaktu ho ema ne’ebé moras ka ho
sira-nia ambiente
Evita kontaktu la seguru ho animal hakiak iha luhan ka animal fuik sira

o Ema sira iha sintoma infensaun respiratéria aguda tenki pratika etiketa me’ar
(mantein distansia, taka me’ar no fani ho tixu ka lensu no fase liman)

o lha fasilidade saude nian presiza haforsa padraun ba prevensaun infesaun no
kontrola pratika iha ospitdl liliu iha departamentu emerjénsia.

OMS la rekomenda medida saude espesifiku ba viajante sira. Se iha moras respiratdria
nian durante viajen ka depois viajen, viajante sira tenki ba buka tulun husi médiku nian no
fahe sira nia istoria viajen nian ba pesoal saude sira.

SITUASAUN IHA NUMERU
total no kazu foun iha oras 24 nia laran

Globalmente Xina Nasaun seluk
78 811 kazu konfirmadu (1017 foun) 77 042 kazu konfirmadu (650 foun) 1769 kazu konfirmadu (367 foun)

2445 mate (97 foun) nasaun 28
17 mate (6 foun)

AVALIASAUN RISKU OMS

Xina Aas tebes
Nivel Rejional Aas
Nivel Global Aas

Adisional/literature ikus kona-ba nCoV no COVID-19

¢ Sientista servisu makaas hodi kombate novel coronavirus



https://www.thelancet.com/pb-assets/Lancet/pdfs/S0140673620304207.pdf

Hau tenki uza masker ka lae?

SIN, se ita senti iha difikuldade dada
iis, mear

N
SIN, wainhira halo tratamentu ba

ema ho sintomas respiratoriu

SIN, ba pesodl satde sira hotu tenki
uza wainhira halo tratamentu ba
pasiente ho sintomas respiratoriu

LA presiza ba komunidade jeral atu »
uza sein iha sintomas respiratériu

Proteje 6-nia aan
husi hetan moras

Evita hakbesik ba
ema ne'ebé moras
(inklui tafui iha
fatin publiku, kaer
ema nia matan,
inus ka ibun) no
hela besik animal
ne'ebe hakiak ka
animal fuik sira

Proteje ema seluk atu la hetan moras

Q@ > i’\ Evita hakbesik ba ema seluk
't A% » wainhira me’ar no isin-manas
\ <

Evita tafui iha fatin publiku

Karik isin-manas, me’ar no iha di-
fikuldade dada iis buka kedas
tratamentu médiku no fé6 hatene
mas viajen ikus ne'e

77X World Health

Proteje ema seluk atu la hetan moras

Wainhira me’ar taka ibun ho
inus uza lensu, tixu %

ka liman sikun )v((«v ?’
7.

Depoisde uza tixu, soe kedas tixu iha lixeiru

Fasi liman depoisde me’ar ka
fani no wainhira kuida ema
moras ruma

72Xy World Health

Fasi 0-nia liman

Wainhira liman fo’er
fasi 6-nia liman ho
sabaun ho bee iha
torneira

Se 6-nia liman
ladun fo’er, fasi
liman ho sabaun
ho bee ka uza
desinfetante alkol

&y World Health
2 Organization

Link ba OMS Timor-Leste:

https://web.facebook.com/WHOTL/

Link ba Informasaun no Matadalan husi OMS kona-ba surtu Novel
Coronavirus (2019-nCoV)

Favor vizita pdjina ba atualiza notisia lor-loro:

https://www.who.int/emergencies/diseases/novel-coronavirus-2019



https://web.facebook.com/WHOTL/
https://www.who.int/emergencies/diseases/novel-coronavirus-2019

